ATODIAD 1

CYNGOR BWRDEISTREF SIROL PEN-Y-BONT AR OGWR
ADRODDIAD YMGYNGHORI
24 EBRILL 2018
ADRODDIAD Y CYFARWYDDWR ADDYSG A CHYMORTH I DEULUOL DROS DRO
DARPARIAETH AR GYFER DISGYBLION AG ANGHENION DYSGU YCHWANEGOL (ADY) – CANLYNIAD YR YMGYNGHORIADAU AR GYNNIG I SEFYDLU CANOLFAN ADNODDAU DYSGU I DDISGYBLION AG ANHWYLDERAU’R SBECTRWM AWTISTIG YN YSGOL GYNRADD PENCOED
1.
Diben yr adroddiad


1.1
Diben yr adroddiad hwn yw rhoi gwybod i’r Cabinet am ganlyniad yr ymgynghoriad ar gynigion i sefydlu canolfan adnoddau dysgu i ddisgyblion ag anhwylderau’r sbectrwm awtistig yn Ysgol Gynradd Pencoed.
2.
Perthnasedd i’r Cynllun Gwella Corfforaethol/blaenoriaethau corfforaethol eraill


2.1
Mae’r cynigion hyn yn berthnasol i Gynllun Corfforaethol 2016-2020 ac i’r Rhaglen Cynhwysiant Addysgol ac, yn arbennig, i’r flaenoriaeth wella gorfforaethol ganlynol:
· Cefnogi economi lwyddiannus.

3.
Cefndir
3.1
Ym mis Rhagfyr 2011, cafodd y Cabinet ddiweddariad ar yr adolygiad o gymorth a darpariaeth ar gyfer cynnwys pant a phobl ifanc ag ADY.

3.2
Ar hyn o bryd, ochr yn ochr â’r cynnig hwn ceir cynnig a gymeradwywyd gan y Cabinet i sefydlu canolfan adnoddau dysgu i blant ag anhwylderau yn y sbectrwm awtistig cyfrwng Cymraeg yn Ysgol Gyfun Gymraeg Llangynwyd.

3.3
Hefyd, bydd cynnig i agor canolfan adnoddau dysgu i blant ag anhwylderau yn y sbectrwm awtistig mewn un o’r ysgolion cyfwng Cymraeg yn cael ei gyflwyno gan y Cabinet yn ystod 2018, i fod yn destun ymgynghoriad.
3.4
Mae’r Cyngor yn cefnogi’r egwyddor y dylai plant, pan fo’n bosibl, gael eu haddysgu o fewn amgylchedd ysgol brif ffrwd a chyn agosed at eu cartrefi â phosibl. Byddai’r cynnig i agor canolfan adnoddau dysgu i blant ag anhwylderau yn y sbectrwm awtistig yn Ysgol Gynradd Pencoed yn rhoi’r cyfle i gael addysg yn lleol i’r plant hynny sydd ag anhwylderau’r sbectrwm awtistig ac sy’n byw yn ardal ddwyreiniol Bwrdeistref Sirol Pen-y-bont ar Ogwr. 

4.
Sefyllfa bresennol/cynnig presennol
4.1
Er mwyn bwrw ymlaen â chynnig i sefydlu canolfan adnoddau dysgu i blant ag anhwylderau yn y sbectrwm awtistig yn Ysgol Gynradd Pencoed, cynhaliwyd ymarferion ymgynghori rhwng 9 Chwefror 2018 a 23 Mawrth 2018 gyda staff, llywodraethwyr, rhieni a disgyblion Ysgol Gynradd Pencoed, a hefyd gyda’r gymuned ehangach yn unol â’r Cod Trefniadaeth Ysgolion statudol. Roedd copi o’r ymgynghoriad hefyd ar gael yn ystod y cyfnod hwn ar wefan y Cyngor:         
www.bridgend.gov.uk/consultation 

4.2 Roedd y ddogfen ymgynghori hon yn gwahodd sylwadau a safbwyntiau ynglŷn â’r cynnig.

4.3 O dan y Cod Statudol y cyfeiriwyd ato uchod, mae’n ofynnol i’r awdurdod lleol gyhoeddi adroddiad ymgynghori sy’n crynhoi unrhyw faterion a godwyd gan yr ymgyngoreion, ynghyd ag ymateb yr awdurdod lleol, ac sy’n cyflwyno barn Estyn ar werth y cynigion yn gyffredinol.


4.4 Os yw’r Cabinet yn cymeradwyo hynny, cam nesaf y broses fydd cyhoeddi hysbyseb statudol yn amlygu’r cynigion y byddai angen eu cyhoeddi am gyfnod o 28 diwrnod a gellid cyflwyno unrhyw wrthwynebiadau ffurfiol yn ysgrifenedig yn ystod y cyfnod hwn.

4.5 Os na ddaw gwrthwynebiadau i law yn ystod cyfnod yr Hysbysiad Cyhoeddus, caiff y cynnig ei weithredu gyda chymeradwyaeth y Cabinet.


4.6 Os daw gwrthwynebiadau i law yn ystod cyfnod yr Hysbysiad Cyhoeddus hwn, cyhoeddir adroddiad gwrthwynebiadau sy’n crynhoi’r gwrthwynebiadau, ynghyd ag ymateb yr awdurdod i’r gwrthwynebiadau hyn. Bydd angen i’r Cabinet ystyried y cynnig yng ngoleuni’r gwrthwynebiadau. Gallai’r Cabinet wedyn dderbyn, gwrthod neu newid y cynnig.

5.
Crynodeb o’r cyflwyniadau ysgrifenedig
5.1
Mae’r pwyntiau allweddol a gododd o’r ymarferion ymgynghori hwn wedi’u nodi isod, a cheir manylion llawn ar ddiwedd yr adroddiad hwn.
Ymgynghori â disgyblion
5.2
Cynhaliwyd cyfarfod rhwng Cyngor Ysgol Gynradd Pencoed a chynrychiolwyr Chyngor Bwrdeistref Sirol Pen-y-bont ar Ogwr ar 26 Chwefror 2018 i drafod y cynnig (mae manylion llawn ar gael yn Atodiad i).
5.3 Gofynnodd y disgyblion a fyddai’r disgyblion yn cymysgu â’r disgyblion eraill yn yr ysgol; faint o ddisgyblion ac athrawon fydd yn y dosbarth; pa grŵp oedran fydd y disgyblion a beth fyddant yn ei ddysgu.
5.4 Gofynnodd y disgyblion hefyd a fyddai’r disgyblion yn dod o wahanol leoedd yn y Fwrdeistref Sirol a sut y byddai’r dosbarth yn edrych.
5.5 Gofynnwyd cwestiynau ychwanegol am awtistiaeth yn benodol, megis a oes mathau gwahanol; a yw awtistiaeth yn gyflwr anghyffredin ac a oes angen meddyg i’w drin.
5.6 Roedd y disgyblion o’r farn ei bod yn syniad da i gael canolfan adnoddau dysgu i blant ag anhwylderau’r sbectrwm awtistig, ac y gallai’r disgyblion ddod yn ffrindiau yn ystod dosbarthiadau megis addysg gorfforol.

Dyma ymateb yr awdurdod lleol:

5.7 Pwysleisiwyd ei bod yn bwysig i’r disgyblion deimlo’n rhan o’r ysgol. Byddai uchafswm o wyth o ddisgyblion o Flwyddyn 3 i 6 yn y dosbarth gydag un athro a dau swyddog cymorth dysgu. Caiff y cwricwlwm ei deilwra i ddiwallu anghenion unigol.
5.8 Nodwyd bod y ddarpariaeth yn ddarpariaeth sirol ac y gallai disgyblion o ysgolion eraill ym Mhen-y-bont ar Ogwr fynychu’r ganolfan. Mae’r pennaeth yn gweithio gyda’r awdurdod lleol i weld pa leoliad fydd orau ar gyfer yr ystafell ddosbarth yn yr ysgol newydd.
5.9 Eglurwyd bod yna sbectrwm o awtistiaeth ac y bydd gan ddisgyblion ddiagnosis o Anhwylder y Sbectrwm Awtistig er mwyn iddynt gael eu derbyn yn y Ganolfan Adnoddau Dysgu.
Ymgynghori â rhieni
5.9
Cynhaliwyd cyfarfod ymgynghori ar gyfer rhieni a phartïon â buddiant i drafod y cynnig â chynrychiolwyr Cyngor Bwrdeistref Sirol Pen-y-bont ar Ogwr yn Ysgol Gynradd Pencoed ar 26 Chwefror 2018 (mae manylion llawn ar gael yn Atodiad ii).
5.10 Nododd y rhieni fod y cynnig yn gadarnhaol iawn, gan ofyn pa un a oedd y ddarpariaeth yn un newydd neu a fyddai’r adnoddau yn cael eu tynnu o’r ganolfan adnoddau dysgu i ddisgyblion ag anawsterau dysgu cymedrol. 
5.11 Gofynnodd y rhieni hefyd a fyddai’r disgyblion yn dod o ardal Pencoed yn unig ac a fyddai’r ganolfan adnoddau dysgu yn lleihau’r capasiti i blant lleol fynd i’r ysgol honno.
5.12 Gofynnodd y rhieni gwestiynau eraill ynglŷn â chymorth ychwanegol un i un i blant yn y ganolfan adnoddau dysgu; meini prawf gadael y ddarpariaeth, a beth fyddai’n digwydd pe bai angen amser tawel ar y disgyblion.
Dyma ymateb yr awdurdod lleol:

5.13 Esboniwyd bod y ganolfan adnoddau dysgu i blant ag anhwylderau’r sbectrwm awtistig yn ddarpariaeth newydd ar gyfer cyfnod allweddol 2.
5.14 Nodwyd mai darpariaeth yr ALl ydyw ac y byddai disgyblion yn dod o bob rhan o’r Fwrdeistref Sirol ac nad yw Llywodraeth Cymru yn ariannu lleoedd ychwanegol a bod yr ysgol bron yn llawn.
5.15 Esboniwyd y byddai pob disgybl yn cael ei drin ar sail unigolyn ac y byddai anghenion y disgyblion yn cael eu diwallu’n briodol. Mae panel yn penderfynu a yw disgybl yn gadael y ddarpariaeth drwy ddefnyddio’r meini prawf gadael, fodd bynnag, gall disgybl ddychwelyd i’r ganolfan adnoddau dysgu os na wneir digon o gynnydd. Amlygwyd nad oes ardaloedd ymdawelu penodol ond bod ardaloedd hyblyg ar gael yn yr ysgol y gellid eu defnyddio i ddiwallu anghenion y disgyblion.
Ymgynghori â staff yr ysgol
5.16 Cynhaliwyd cyfarfod ymgynghori â staff Ysgol Gynradd Pencoed ar 26 Chwefror 2018 (ceir manylion llawn yn Atodiad iii).
5.17 Gofynnodd staff gwestiynau ynglŷn â staffio’r ganolfan adnoddau dysgu; pryd y byddai’n agor ac a oedd yn adnodd ychwanegol.
5.18
Gofynnwyd cwestiynau eraill ynglŷn â hyfforddiant team-teach a sut y bydd y disgyblion yn cael mynediad at y ddarpariaeth.
Dyma ymateb yr awdurdod lleol:
5.19 
Esboniwyd y byddai un athro a dau swyddog cymorth dysgu; y dyddiad agor arfaethedig yw mis Medi 2018 a bod y ganolfan adnoddau dysgu i blant ag anhwylderau’r sbectrwm awtistig yn adnodd ychwanegol.
5.20 
Esboniwyd y byddai hyfforddiant team-teach ar gael i holl staff Ysgol Gynradd Pencoed ac y byddai’r panel yn penderfynu pa ddisgyblion fydd yn cael mynediad at y ddarpariaeth drwy ddefnyddio meini prawf mynediad.
Ymgynghori â’r corff llywodraethu
5.21
Cynhaliwyd cyfarfod ymgynghori â Llywodraethwyr Ysgol Gynradd Pencoed ar 26 Chwefror 2018 (ceir manylion llawn yn Atodiad iv).
5.22
Gofynnodd y llywodraethwyr gwestiynau ynglŷn â maint y ganolfan adnoddau dysgu i blant ag anhwylderau’r sbectrwm awtistig a ble y byddai disgyblion yn cael eu haddysgu.
5.23
Gofynnwyd cwestiynau eraill ynglŷn ag integreiddio i ysgol uwchradd ac a oedd y ganolfan adnoddau dysgu i blant ag anhwylderau’r sbectrwm awtistig yn adnodd ychwanegol.
Dyma ymateb yr awdurdod lleol:
5.24
Esboniwyd y byddai uchafswm o wyth disgybl ac un athro a dau swyddog cymorth dysgu yn y ganolfan adnoddau dysgu ar gyfer anhwylderau’r sbectrwm awtistig, wedi’u haddysgu mewn ystafell ddosbarth ond yn cael eu hintegreiddio i addysg brif ffrwd pan fo’n briodol.
5.25
Amlygwyd bod canolfannau adnoddau dysgu i blant ag anhwylderau’r sbectrwm awtistig mewn ysgolion uwchradd yn y Fwrdeistref Sirol er mwyn i ddisgyblion drosglwyddo i un, pe bai hynny’n briodol, ar y cam hwnnw yn eu haddysg. Nodwyd bod y ganolfan adnoddau dysgu i blant ag anhwylderau’r sbectrwm awtistig yn adnodd newydd.
Crynodeb o sylwadau ysgrifenedig 
5.26
Nid ddaeth unrhyw ohebiaeth uniongyrchol i law yn ystod yr ymgynghoriad.
6.
Barn Estyn, Arolygwyr Ei Mawrhydi dros Addysg a Hyfforddiant yng Nghymru
6.1 Mae Estyn wedi ystyried yr agweddau addysgol ar y cynigion (gweler Atodiad v).
6.2 Ym marn Estyn, mae’r cynnig i sefydlu canolfan adnoddau dysgu yn Ysgol Gynradd Pencoed yn debygol o wella safon y ddarpariaeth addysgol ar gyfer y disgyblion hynny ag anhwylderau’r sbectrwm awtistig sy’n byw yn rhan ddwyreiniol Bwrdeistref Sirol Pen-y-bont ar Ogwr.
6.3 Mae Estyn yn nodi bod Cyngor Bwrdeistref Sirol Pen-y-bont ar Ogwr wedi cyflwyno sail resymegol glir ar gyfer y cynnig i agor canolfan adnoddau dysgu yn Ysgol Gynradd Pencoed.
6.4 Mae Estyn yn cydnabod y bydd y ganolfan adnoddau dysgu yn cynyddu arbenigedd staff Ysgol Gynradd Pencoed, i ddiwallu anghenion disgyblion eraill sy’n arddangos nodweddion anhwylderau’r sbectrwm awtistig pan nad oes diagnosis ffurfiol.
6.5 Noda Estyn na chanfyddir unrhyw risgiau yn gysylltiedig â’r cynnig hwn ac mai manteision yn unig a gyflwynir o’i gymharu â’r drefn arferol.
6.6 Noda Estyn fod y Cyngor yn nodi’n gywir na fydd y cynnig yn effeithio o gwbl ar drefniadau teithio presennol y disgyblion sy’n mynd i Ysgol Gynradd Pencoed oherwydd bod trafnidiaeth ar gael eisoes i’r disgyblion hynny sy’n gymwys am le mewn canolfan adnoddau dysgu. Fodd bynnag, bydd yn rhaid ystyried y dull mwyaf priodol o deithio ar gyfer y disgyblion hynny ag anhwylderau’r sbectrwm awtistig a fyddai’n mynd i’r ganolfan adnoddau dysgu.
6.7 Ymateb y llywodraeth leol i sylw Estyn yw bod y trefniadau trafnidiaeth fwyaf priodol yn cael eu trafod ar gyfer pob disgybl a fydd yn mynd i’r ganolfan adnoddau dysgu ar gyfer plant ag anhwylderau’r sbectrwm awtistig ar sail anghenion unigol.
6.8 Mae Estyn yn datgan bod y cynllun yn rhoi ystyriaeth ddigonol i effaith bosibl y cynnig ar ddarpariaeth cyfrwng Cymraeg yn yr awdurdod lleol. Mae’r cynnig hefyd yn ystyried darpariaeth amgen ac yn dod i’r casgliad rhesymol na fyddai’r rhain yn cefnogi anghenion disgyblion ag anhwylderau’r sbectrwm awtistig yn y modd mwyaf priodol.
6.9 Ym marn Estyn, mae gwerthusiad y Cyngor o’r agweddau addysgol ar y cynnig yn unol ag arolygiad diweddaraf Estyn (Ionawr 2011). Noda Estyn ei bod yn annhebygol y bydd y cynnig yn cael effaith negyddol ar grwpiau agored i niwed, gan gynnwys plant ag Anghenion Addysgol Arbennig.
6.10 Mae Estyn yn cydnabod bod yr awdurdod lleol yn nodi bod arweinwyr Ysgol Gynradd Pencoed yn dangos gallu cryf iawn i gynllunio a gweithredu newid a chynnal gwelliant yn llwyddiannus, a hynny ym mhob agwedd bron.
7.
Asesiadau Effaith
7.1
Asesiad o Effaith ar y Gymuned


Nid oes unrhyw effaith negyddol sylweddol ar y gymuned.
7.2
Asesiad o’r Effaith ar Gydraddoldeb


Cynhaliwyd asesiad cychwynnol o’r effaith ar gydraddoldeb. Mae’r asesiad llawn o’r effaith ar gydraddoldeb ar gael yn Atodiad (vi). Mae’r asesiad llawn yn gwerthuso’n gyfannol y disgyblion y mae cyflwyno’r cynnig yn effeithio arnynt.
8.
Goblygiadau ariannol
8.1
Byddai cyllid y ganolfan adnoddau dysgu yn cael ei ddyrannu trwy’r gyllideb brif ffrwd a ddyrannwyd i’r ysgol, yn ôl dyraniad fformwla'r ysgol, a thrwy ddefnyddio cyfuniad o’r elfen uned a bwysolwyd ar sail oedran y disgybl, a ffactor fesul lle.

8.2
Byddai lefelau cyllid yn deillio o anghenion staffio cysyniadol presennol. Os bydd nifer y disgyblion yn parhau’n gyson, ni fydd cost y ddarpariaeth yn newid rhyw lawer. Byddai nifer y lleoedd gwag yn cael ei adolygu’n flynyddol a’u cytuno â’r pennaeth i hwyluso sefydlogrwydd staffio a helpu’r ysgol i gynllunio.


8.3
Mae’r trefniadau cyllid arfaethedig hyn yn debyg i’r rhai a ddefnyddir ar gyfer ysgolion uwchradd yn 2013-2014, a oedd yn rhan o’r ymgynghoriad blynyddol â chyrff llywodraethu a’r Fforwm Cyllideb Ysgolion ar newidiadau i fformwlâu cyllid yr ysgol. Y cyllid untro ar gyfer costau sefydlu fyddai £10,000.


8.4
Yn rhan o’r broses o bennu cyllideb strategaeth gyllid tymor canolig 2017-2018, dyrannwyd cyfanswm o £263,000 dan bwysau cyllideb i sefydlu canolfannau adnoddau dysgu ychwanegol i ddisgyblion ag anhwylderau’r sbectrwm awtistig mewn dwy ysgol cyfrwng Cymraeg a dwy ysgol cyfrwng Saesneg yn weithredol o’r flwyddyn academaidd 2017-2018. Ategwyd hyn ym mhroses pennu cyllideb 2018-19 â £51,000 arall i ysgwyddo effaith blwyddyn lawn y cais ar bwysau cyllideb 2017-18. Bydd y dyraniadau hyn yn cael eu defnyddio i ariannu’r ganolfan adnoddau dysgu yn Ysgol Gynradd Pencoed os bydd y cynnig yn cael ei ddatblygu.
9.
Proses statudol o bennu cynigion
9.1
Amserlen arfaethedig:
24 Ebrill 2018
Adrodd i’r Cabinet ar ganlyniadau’r ymgynghoriad.
2 Mai 2018
Cyhoeddi Adroddiad Ymgynghori ar wefan Cyngor Bwrdeistref Sirol Pen-y-bont ar Ogwr, mae copi caled o’r adroddiad ar gael drwy ofyn am un.
3 Mai 2018
Os yw Cabinet Cyngor Bwrdeistref Sirol Pen-y-bont ar Ogwr yn cytuno ar yr Hysbysiad Cyhoeddus, caiff ei gyhoeddi a bydd cyfnod o 28 diwrnod i gyflwyno unrhyw wrthwynebiadau ysgrifenedig i’r cynnig.
31 Mai 2018
Diwedd y cyfnod Hysbysiad Cyhoeddus. Bydd y Cabinet yn ystyried unrhyw wrthwynebiadau ac yn gwneud penderfyniad ar sail yr holl wybodaeth sydd ar gael.
1 Medi 2018
Gweithredu posibl
Mae copïau caled o’r adroddiad ar gael drwy ofyn.
Swyddog Cyswllt:
Anne Whittome

Rhif ffôn:

01656 815253

E-bost:

anne.whittome@bridgend.gov.uk 

Cyfeiriad post:
Gwasanaeth Cynhwysiant

Yn bresennol: Michelle Hatcher – Rheolwr Grŵp, Cynhwysiant a Gwella Ysgolion

Athro Dosbarth

11 o Ddisgyblion
	Cyflwynodd Michelle Hatcher y cyfarfod ymgynghori a nodi diben y cyfarfod, natur a phroses yr ymgynghoriad ac amlinelliad o’r cynnig.


	Cwestiynau/Materion
	Ateb/Sylwadau

	A fyddan nhw’n cymysgu â disgyblion prif ffrwd?
Faint o ddisgyblion ac athrawon?
Beth fyddan nhw’n ei ddysgu?
Pa grwpiau oedran fydd yn y ganolfan adnoddau dysgu?
A fydd y plant yn dod o wahanol leoedd?

Faint o fechgyn a merched fydd yn y dosbarth?
Pwy fydd yn penderfynu pa mor fawr yw’r ystafell ddosbarth?
A fyddan nhw’n gwneud ymarfer corff gyda’r disgyblion eraill?
Mae’n syniad da. Gall yr ystafell ddosbarth sbâr gael ei defnyddio ar gyfer plant ag awtistiaeth. Rwy’n hoffi sut y maen nhw’n gallu dod i’r ysgol gyda phlant eraill.
A oes yna wahanol fathau o awtistiaeth?
Ydy’r meddyg yn mynegi barn?
Ydy awtistiaeth yn gyflwr prin?

Mae’n syniad gwych gwych gwych i gael yr ystafell ddosbarth.

Pan fydd y disgyblion yn gwneud ymarfer corff gyda disgyblion eraill, byddan nhw’n gallu gwneud ffrindiau, sy’n beth da.


	Y panel sy’n penderfynu pwy sy’n mynd i’r ganolfan adnoddau dysgu. Pan fo’n bosibl, bydd disgyblion unigol yn cael eu cynnwys yn y ddarpariaeth brif ffrwd. Mae’n bwysig iddynt deimlo’n rhan o’r ysgol.
Bydd uchafswm o 8 disgybl, 1 athro a 2 swyddog cymorth dysgu. Ni fydd 8 disgybl i ddechau bob tro. Mae’n dibynnu ar bwy sydd wedi bodloni’r meini prawf, a’r panel fydd yn penderfynu ar hyn.
Byddan nhw’n dysgu’r un peth â disgyblion eraill. Mae’r cwricwlwm wedi’i deilwra i ddiwallu anghenion unigol.
Cyfnod allweddol 2 (blynyddoedd 3 i 6) – 7 i 11 oed.

Mae’n debyg i’r canolfannau adnoddau dysgu i blant ag anawsterau dysgu cymedrol ym Mhencoed. Mae’n ddarpariaeth sirol. Gallai disgyblion o ysgolion eraill ym Mhen-y-bont ar Ogwr ddod yma.
Bydd uchafswm o 8 disgybl.

Bydd y pennaeth yn edrych ar sut y mae’r ystafell ddosbarth yn gweithio ar y cyd â’r ALl ac yn edrych ar y lle gorau. Maen nhw wedi siarad yn barod.
Mae’n dibynnu ar sut y mae’r ysgol yn dymuno cymysgu. Mae’n bwysig integreiddio ac i’r plant deimlo’n rhan o’r ysgol.
Mae sbectrwm awtistig – mae amrywiaeth o wahanol anghenion ar y sbectrwm hwnnw.
Mae disgyblion yn cael diagnosis o anhwylder y sbectrwm awtistig – ystafell ddosbarth – Bydd staff arbenigol yn gweithio gyda’r ysgol. Bydd yr ALl yn rhoi arian i’r ysgol i helpu i sefydlu’r ystafell ddosbarth.
Nac ydy. Mae mwy a mwy o bobl yn cael diagnosis awtistiaeth.

Yn bresennol: Michelle Hatcher – Rheolwr Grŵp, Cynhwysiant a Gwella Ysgolion

Alison Gwyther – Prif Ymgynghorydd Cysylltiadau Cyflogeion – Ysgolion
Pennaeth – Ysgol Gynradd Pencoed
7 o Rieni
	Cyflwynodd Michelle Hatcher y cyfarfod ymgynghori a nodi diben y cyfarfod, natur a phroses yr ymgynghoriad ac amlinelliad o’r cynnig.


	Cwestiynau/Materion
	Ateb/Sylwadau

	Mae’n gynnig cadarnhaol iawn; a fyddai adnoddau yn cael eu tynnu o’r dosbarthiadau anghenion dysgu cymedrol eraill i’r dosbarth newydd hwn?

Ar hyn o bryd mae’r dosbarthiadau anghenion dysgu cymedrol yn organig, maen nhw’n newid yn ôl anghenion y plant, a fydd y ddarpariaeth hon yn debyg i hyn?

A fydd y dosbarth ar gyfer cyfnod allweddol 1 a 2?

A fydd yr uned yn derbyn plant o ardal Pencoed yn unig?

Mae’r ysgol newydd yn llawn ac mae adeilad newydd ym Mhencoed, a fyddai’r uned hon yn lleihau’r capasiti gan olygu na fydd plant lleol yn cael mynd i’r ysgol?
Yn y dyfodol, a fydd nifer y disgyblion yn y dosbarth yn cynyddu?

Mae’n bosibl y bydd angen cymorth unigol ar blant ag anhwylderau’r sbectrwm awtistig; a fydd yn rhaid i’r ysgol ariannu hyn?
Pan fydd yr uned yn llawn, a fydd y disgyblion hyn yn aros yn yr uned?

Beth yw oedran cyfnod allweddol 2?

Os bydd plant yn gadael y ddarpariaeth a fyddan nhw’n aros ym Mhencoed neu’n mynd i’w dalgylch nhw?

A oes ardaloedd ymdawelu yn yr ysgol newydd pe bai angen amser tawel ar blant?
Pryd fyddwn ni’n gwybod a yw’r cynigion wedi’u cytuno?

	Na fydd, darpariaeth newydd yw hon a chaiff gyllid newydd, mae’r dosbarthiadau anghenion dysgu cymedrol ar wahân.
Bydd, bydd plant ag anhwylderau’r sbectrwm awtistig bydd y plant yn cael eu hintegreiddio yn y ddarpariaeth brif ffrwd pan fo hynny’n briodol; bydd yr athro arbenigol yn rhannu arbenigedd ag aelodau eraill o staff yn yr ysgol er mwyn i holl blant Pencoed allu elwa arno. Mae gan aelodau staff amrywiaeth eang o sgiliau ar hyn o bryd a bydd yr uned hon yn ei gwneud hi’n bosibl i ddatblygu ac adeiladu ar y sgiliau hyn. Bydd y dosbarth yn agor gyda’r ysgol newydd ym mis Medi.
Dim ond ar gyfer cyfnod allweddol 2 gan fod gennym ddosbarthiadau arsylwi ar gyfer plant yng nghyfnod allweddol 1.
Byddant y panel yn trafod a’u penderfyniad nhw fydd yn lleoli’r plant yn y ganolfan adnoddau dysgu. Rydym ni’n dymuno lleihau nifer y plant sy’n teithio i ysgolion ar draws y Fwrdeistref Sirol.
Nid yw Llywodraeth Cymru yn ariannu lleoedd ychwanegol ac mae’r ysgol bron yn llawn.
Na fydd, yr uchafswm yw 8 o ddisgyblion.
Mae’r ALl yn edrych ar bob achos yn unigol, mae’n annhebygol y bydd angen rhagor ar yr uned hon â lefel uchel o staff eisoes, fodd bynnag os oes disgybl ag angen penodol, mae’n rhaid i ni ddiwallu’r angen hwnnw.
Bydd y panel yn asesu prosesau derbyn a gadael yr uned a bydd plant yn cael eu harolygu.
Blwyddyn 3 i 6

Y panel fyddai’n penderfynu ar ba un a fydd y plant hyn yn gadael yr uned ac mae’n bosibl y bydd plant yn dychwelyd, byddan nhw fel arfer yn aros ym Mhencoed. Bydd pob achos yn cael ei drafod â’r rhanddeiliaid.
Nid oes ardaloedd ymdawelu penodol yn yr ysgol, fodd bynnag mae gan yr ysgol newydd ardaloedd hyblyg ac mae’n hyderus y bydd yr ysgol newydd yn gallu diwallu anghenion yr holl ddisgyblion ym Mhencoed.
Y Cabinet fydd yn gwneud y penderfyniad terfynol oddeutu mis Mehefin ynglŷn ag agor ym mis Medi. Bydd trafodaethau yn parhau i sicrhau bod gan y ganolfan adnoddau dysgu yr adnoddau cywir a’r staff priodol erbyn mis  Medi. Efallai na fydd dosbarth llawn ym mis Medi, efallai bydd y cynnydd yn raddol.





Yn bresennol: Michelle Hatcher – Rheolwr Grŵp, Cynhwysiant a Gwella Ysgolion


Alison Gwyther – Prif Ymgynghorydd Cysylltiadau Cyflogeion – Ysgolion

Pennaeth – Ysgol Gynradd Pencoed

20 o aelodau staff

	Cyflwynodd Michelle Hatcher y cyfarfod ymgynghori a nodi diben y cyfarfod, natur a phroses yr ymgynghoriad ac amlinelliad o’r cynnig.


	Cwestiynau/Materion
	Ateb/Sylwadau

	A fydd y ganolfan adnoddau ar agor ym mis Medi?

Pa staff fydd eu hangen ar gyfer yr uned hon?

Gan y bydd y plant yn yr ysgol, a fydd pob aelod o staff yn cael hyfforddiant team-teach?

Mae hwn yn ymgynghoriad cadarnhaol oherwydd ein bod yn ysgol gynhwysol. A wnewch chi gadarnhau mai adnodd ychwanegol yw hwn ac na fydd y dosbarthiadau anghenion dysgu cymedrol eraill yn yr ysgol yn newid?
Sut bydd y plant yn cael gafael ar y ddarpariaeth?

A fydd yr uned yn derbyn disgyblion ar sail angen neu leoliad?
	Bydd os caiff y cynnig ei gymeradwyo.
1 athro a 2 swyddog cymorth dysgu.
Bydd yr ALl yn hyfforddi staff ac mae hyn wedi’i gynnig, a gellir hyfforddi staff os yw’r ysgol o’r farn bod hynny’n briodol. Efallai na fydd rhai aelodau staff yn dymuno hyfforddiant ac yn teimlo’n anghysurus, mae’n ddewis personol. Rydym ni’n dymuno i bob aelod o staff fod yn barod am yr agoriad arfaethedig ym mis Medi. Byddwn yn ymgynghori ag UDA yr ysgol i gynorthwyo a chynghori.
Adnodd newydd yw hwn ac iddo gyllid ychwanegol a bydd yr ysgol yn cael cost sefydlu o £10,000 i brynu’r adnoddau priodol yn ôl y gofyn.
Bydd panel yn asesu prosesau derbyn a gadael y ganolfan adnoddau dysgu, mae proses ar waith, a byddai angen i blant fod â diagnosis o anhwylder y sbectrwm awtistig i fynd i’r ganolfan adnoddau dysgu.
Rydym yn ceisio cyfyngu ar y disgyblion sy’n teithio a darparu ar eu cyfer yn lleol, byddai’n rhaid i’r plant fod â diagnosis a byddai’r panel yn penderfynu.




Yn bresennol: Michelle Hatcher – Rheolwr Grŵp, Cynhwysiant a Gwella Ysgolion


Alison Gwyther – Prif Ymgynghorydd Cysylltiadau Cyflogeion – Ysgolion

Pennaeth – Ysgol Gynradd Pencoed

1 Llywodraethwr Ysgol
	Cyflwynodd Michelle Hatcher y cyfarfod ymgynghori a nodi diben y cyfarfod, natur a phroses yr ymgynghoriad ac amlinelliad o’r cynnig.


	Cwestiynau/Materion
	Ateb/Sylwadau

	A yw’r unedau newydd ar gyfer anhwylderau’r sbectrwm awtistig mewn ysgolion yr un maint?

Trafodwyd hyn yn y corff llywodraethu. Rydym yn ysgol gynhwysol, ai adnodd ychwanegol yw hwn?

A fydd disgyblion yn cael eu haddysgu mewn ystafell ddosbarth yn yr ysgol?
Bydd y disgyblion yn yr uned hyd at flwyddyn 6 pan fyddant yn integreiddio mewn ysgol uwchradd?

	Ydyn, 8 disgybl, 1 athro a 2 swyddog cymorth dysgu.
Ydy, cyllid newydd hwn a darpariaeth newydd.

Byddan, a byddan nhw’n cael eu hintegreiddio yn yr ysgol fel y bo’n briodol.
Ar hyn o bryd mae canolfannau adnoddau dysgu ym Maesteg, Bryntirion ac YGG Llangynwyd rydym yn chwilio am ysgol arall ar hyn o bryd yng nghyfnod allweddol 3.



Ymateb Estyn i’r cynnig i sefydlu darpariaeth ar gyfer disgyblion ag anghenion dysgu ychwanegol (ADY) yn Ysgol Gynradd Pencoed

Cyflwyniad
Mae’r adroddiad hwn wedi’i baratoi gan Arolygwyr Ei Mawrhydi dros Addysg a Hyfforddiant yng Nghymru.

O dan delerau Deddf Safonau a Threfniadaeth Ysgolion (Cymru) 2013 a’i Chod gysylltiedig, mae’n ofynnol i gynigwyr anfon dogfennau ymgynghori i Estyn. Fodd bynnag, nid yw’n ofynnol i Estyn fel corff weithredu yn unol â’r Cod ac nid yw’r Ddeddf yn rhoi unrhyw ofyniad statudol i Estyn ynglŷn â materion trefniadaeth ysgolion. Felly bydd Estyn, fel corff sy’n rhan o’r ymgynghoriad, yn mynegi barn ar rinweddau cynigion trefniadaeth ysgol cyffredinol yn unig.
Mae Estyn wedi ystyried yr agweddau addysgol ar y cynigion ac wedi llunio’r ymateb canlynol i’r wybodaeth a roddwyd gan y cynigiwr a gwybodaeth ychwanegol arall megis data gan Lywodraeth Cymru a barn y Consortia Rhanbarthol a fydd yn darparu gwasanaethau gwella ysgol i’r ysgolion yn y cynnig hwn.

Crynodeb/Casgliad
Mae’r cynnig i sefydlu canolfan adnoddau dysgu yn Ysgol Gynradd Pencoed yn debygol o wella safon y ddarpariaeth addysgol i’r disgyblion hynny ag anhwylderau’r sbectrwm awtistig sy’n byw yn rhan ddwyreiniol Bwrdeistref Sirol Pen-y-bont ar Ogwr.
Disgrifiad a buddion
Mae Cyngor Bwrdeistref Sirol Pen-y-bont ar Ogwr wedi cyflwyno sail resymegol glir ar gyfer agor canolfan adnoddau dysgu ar y cyd ag agor Ysgol Gynradd Pencoed ar safle newydd ym mis Medi 2018. Bydd y ganolfan adnoddau dysgu yn gwella arbenigedd y staff yn Ysgol Gynradd Pencoed i ddiwallu anghenion disgyblion eraill y mae’n hysbys  eu bod yn dangos nodweddion anhwylderau’r sbectrwm awtistig pan nad oes diagnosis ffurfiol. Ystyrir nad oes unrhyw risgiau yn gysylltiedig â’r cynnig hwn ac mai manteision yn unig a gyflwynir o’i gymharu â’r drefn arferol.
Mae’r Cyngor yn nodi’n gywir na fydd y cynnig yn effeithio o gwbl ar drefniadau teithio presennol y disgyblion sy’n mynd i Ysgol Gynradd Pencoed oherwydd bod trafnidiaeth ar gael eisoes i’r disgyblion hynny sy’n gymwys am le mewn canolfan adnoddau dysgu. Fodd bynnag, bydd yn rhaid ystyried y dull trafnidiaeth mwyaf priodol ar gyfer y disgyblion hynny ag anhwylderau’r sbectrwm awtistig a fyddai’n mynd i’r ganolfan adnoddau dysgu.
Mae’r cynllun wedi rhoi ystyriaeth ddigonol i effaith bosibl y cynnig ar ddarpariaeth cyfrwng Cymraeg yn yr awdurdod lleol. Ar hyn o bryd, ar y cyd â’r cynnig hwn, mae cynnig hefyd i sefydlu canolfan adnoddau dysgu cyfrwng Cymraeg ar gyfer anhwylderau’r sbectrwm awtistig yn Ysgol Gyfun Gymraeg Llangynwyd, sydd ar y cam hysbysiad cyhoeddus o’r broses ymgynghori. Hefyd, mae’r cyngor yn bwriadu cyflwyno cynnig i agor canolfan adnoddau dysgu ar gyfer anhwylderau’r sbectrwm awtistig mewn un o’r ysgolion cynradd cyfrwng Cymraeg. Bydd hwn yn cael ei gyflwyno i’r Cabinet pan fydd yr ysgol gynradd wedi’i nodi.
Mae’r cynnig yn rhoi ystyriaeth briodol i ddarpariaeth amgen ac yn dod i’r casgliad rhesymol na fyddai’r rhain yn cefnogi anghenion disgyblion ag anhwylderau’r sbectrwm awtistig yn y ffordd fwyaf priodol.
Ni fydd y cynnig yn cynnwys unrhyw drosglwyddo neu waredu tir. Ac eithrio’r gwaith adeiladu arfaethedig ar yr ysgol newydd, ni fydd unrhyw waith adeiladu ychwanegol yn gysylltiedig â’r cynnig.

Agweddau addysgol ar y cynnig
Mae’r Cyngor wedi ystyried ansawdd presennol y deiliannau, darpariaeth, arweinyddiaeth a rheolaeth yn Ysgol Gynradd Pencoed drwy ddefnyddio Adroddiad Cenedlaethol Categoreiddio Ysgolion 2016/17 yn ffynhonnell dystiolaeth. Mae dadansoddiad o ddata’r ysgol ei hun yn dangos bod ganddi gofnod da iawn o godi cyrhaeddiad bron pob disgybl, gan gynnwys y dysgwyr sy’n agored i niwed dros gyfnod o dair blynedd neu fwy. Mae bron pob disgybl y nodir bod ganddo anghenion addysgol arbennig yn gwneud cynnydd yn unol â’u cam datblygu. Mae gwerthusiad yr awdurdod lleol yn dod i’r casgliad bod gan yr holl staff ddealltwriaeth gyfannol o nodweddion addysgu rhagorol a da ac yn arddangos y rhain yn y dosbarth. Mae’r cynnig yn nodi bod ansawdd yr addysgu ar draws yr ysgol, ac effaith hynny ar ddysg a chynnydd bron pob disgybl, yn dda yn gyson ac yn aml yn rhagorol. Mae’r gwerthusiad hwn yn cyd-fynd ag arolygiad diweddaraf Estyn (Ionawr 2011). Mae’n annhebygol felly y bydd y cynnig yn arwain at effaith negyddol ar grwpiau sy’n agored i niwed, gan gynnwys plant ag anghenion addysgol arbennig.
Mae’r awdurdod lleol yn nodi bod arweinwyr yn Ysgol Gynradd Pencoed yn dangos gallu cadarn iawn i gynllunio a gweithredu newid a chynnal gwelliant yn llwyddiannus mewn bron pob agwedd.
Mae’r asesiad o’r effaith ar y gymuned yn dod i’r casgliad na fydd effaith negyddol sylweddol ar y gymuned leol nac ysgolion eraill.
Asesiad Llawn o’r Effaith ar Gydraddoldeb
	Enw’r prosiect, polisi, swyddogaeth, gwasanaeth neu gynnig dan sylw:
	Cynnig i newid y ddarpariaeth ar gyfer disgyblion ag anghenion dysgu ychwanegol (ADY) yn Ysgol Gynradd Pencoed

	Dyddiad cyflawni’r asesiad
	4 Mawrth 2018


Ar y cam hwn bydd angen i chi ailymweld â’ch templed sgrinio cychwynnol i lywio’ch trafodaethau ymgynghori a chyfeirio at y nodiadau canllaw ar gyflawni asesiad llawn o'r effaith ar gydraddoldeb.
Cynhaliwyd Asesiad Sgrinio Cychwynnol o’r Effaith ar Gydraddoldeb ar y cynnig hwn ar INSERT Yr argymhelliad o’r Asesiad Sgrinio o’r Effaith ar Gydraddoldeb oedd y byddai angen cynnal Asesiad Llawn o'r Effaith ar Gydraddoldeb.
Bwriad yr ymgynghoriad yw gwahodd eich sylwadau ar y cynnig i sefydlu canolfan adnoddau dysgu i uchafswm o 8 disgybl ag anhwylderau’r sbectrwm awtistig yn Ysgol Gynradd Pencoed.
Cynhaliwyd ymarfer ymgynghori o 9 Chwefror 2018 hyd 23 Mawrth 2018 i geisio barn staff, rhieni, disgyblion, partïon â buddiant a’r corff llywodraethu fel cam cyntaf yn y broses statudol. Pe cefnogir y cynigion, byddant yn dod i rym ar 1 Medi 2018.
1. Ymgynghori
	
	
	Pwyntiau Gweithredu

	A phwy y mae angen i chi ymgysylltu (pa grwpiau cydraddoldeb)? 


	O fewn pob un o’r grŵpiau nodweddion gwarchodedig bydd angen i’r cyngor ymgynghori:

â’r Pennaeth, athrawon, corff llywodraethu, rhieni, gofalwyr a gwarcheidwaid plant a'r cyhoedd.
	Dylai’r dulliau ac offer ymgynghori gynnwys: Cyfarfodydd Pwrpasol, Cyfarfodydd Cyhoeddus, dogfen ymgynghori a holiadur cysylltiedig, cyhoeddiad i’r holl wybodaeth ar wefan y cyngor a gwefannau’r ysgol, datganiadau i’r wasg, gwybodaeth am sgriniau gwasanaeth cwsmeriaid y cyngor, holl bartneriaid, cyfryngau cymdeithasol, aelodau Bridge, gwasanaeth negeseuon testun yr ysgol, Bwrdd Gwasanaethau Lleol, panel dinasyddion

	Sut byddwch chi’n sicrhau bod yr ymgynghoriad yn gynhwysol?
	Mae’r cyngor yn ymwybodol bod angen amrywiaeth mor eang â phosibl o ddulliau ymgynghori ac ymgysylltu er mwyn cyrraedd cynulleidfa mor eang â phosibl o ymgyngoreion. Mae’n rhaid sicrhau’r ymgynghoriad a’r ymgysylltiad mwyaf posibl er mwyn i’r cyngor glywed ac ystyried barn a phryderon y cyhoedd er mwyn nodi ffyrdd gwell o weithio a dylanwadu ar benderfyniadau grŵp cynrychioladol.
Bydd y dulliau ymgynghori yn cynnwys (pan fo’n briodol) deunyddiau dwyieithog (Cymraeg/Saesneg), gwybodaeth mewn ieithoedd heblaw am Gymraeg a Saesneg, dogfennau print bras, fersiynau hawdd eu darllen o’r wybodaeth, gwybodaeth ar ffurf glywedol ac yn cynnwys cymysgedd o ddogfennau papur a darpariaeth ffurflenni a gwybodaeth ar-lein. Mae’r cyngor yn cydnabod mai’r hyn sy’n allweddol i strategaeth ymgynghori ac ymgysylltu y cyngor yw ymrwymiad i ymweld â’r cyhoedd ac ymgyngoreion eraill yn eu lleoliadau/cymunedau eu hunain ar amser sy’n gyfleus iddyn nhw. Elfen allweddol arall yw cysylltu â disgyblion yr ysgol trwy ymgysylltu â’r cyngor ysgol.
	

	Pa ymgynghoriad a gynhaliwyd?
Ystyriwch unrhyw weithgareddau ymgynghori a gynhaliwyd eisoes, nad ydynt o reidrwydd wedi ymwneud yn benodol â chydraddoldeb ond sy’n cynnwys gwybodaeth y gallwch ei defnyddio
	Gwahoddwyd partïon â buddiant/y bydd y cynnig yn effeithio arnynt i ystyried y cynnig a chyflwyno’u barn ar ba un a ydynt yn cefnogi’r cynnig i sefydlu canolfan adnoddau dysgu ar gyfer disgyblion ag anhwylderau’r sbectrwm awtistig yn Ysgol Gynradd Pencoed ai peidio trwy gyfarfodydd ymgynghori a gynhaliwyd ar 26 Chwefror 2018 â’r gwahanol bartïon â buddiant/y bydd y cynnig yn effeithio arnynt i fynd i’r cyfarfodydd i wrando ar esboniad o’r cynnig, gofyn cwestiynau a mynegi barn neu bryderon. 
	


Cofnod o’r ymgynghori â phobl o grwpiau cydraddoldeb
	Grŵp neu bersonau yr ymgynghorwyd â nhw
	Dyddiad, lleoliad a nifer y bobl
	Adborth, pryderon a godwyd
	Pwyntiau Gweithredu

	Aelodau Cyngor Ysgol Ysgol Gynradd Pencoed
	26 Chwefror 2018. Mae rhagor o fanylion wedi’u cynnwys yn yr Asesiad o’r Effaith ar Gydraddoldeb hwn.
	Dosbarthwyd dogfennau adborth i bawb a oedd yn bresennol yn y digwyddiad er mwyn rhannu safbwyntiau unigol â’r cyngor.
	Gweler y tablau yn yr Asesiad o’r Effaith ar Gydraddoldeb hwn.

	Staff Ysgol Gynradd Pencoed
	26 Chwefror 2018. Mae rhagor o fanylion wedi’u cynnwys yn yr Asesiad o’r Effaith ar Gydraddoldeb hwn.
	Dosbarthwyd dogfennau adborth i bawb a oedd yn bresennol yn y digwyddiad er mwyn rhannu safbwyntiau unigol â’r cyngor.
	Gweler y tablau yn yr Asesiad o’r Effaith ar Gydraddoldeb hwn.

	Corff llywodraethu Ysgol Gynradd Pencoed 
	26 Chwefror 2018. Mae rhagor o fanylion wedi’u cynnwys yn yr Asesiad o’r Effaith ar Gydraddoldeb hwn.
	Dosbarthwyd dogfennau adborth i bawb a oedd yn bresennol yn y digwyddiad er mwyn rhannu safbwyntiau unigol â’r cyngor.
	Gweler y tablau yn yr Asesiad o’r Effaith ar Gydraddoldeb hwn.

	Rhieni disgyblion Ysgol Gynradd Pencoed 
	26 Chwefror 2018. Mae rhagor o fanylion wedi’u cynnwys yn yr Asesiad o’r Effaith ar Gydraddoldeb hwn.
	Dosbarthwyd dogfennau adborth i bawb a oedd yn bresennol yn y digwyddiad er mwyn rhannu safbwyntiau unigol â’r cyngor.
	Gweler y tablau yn yr Asesiad o’r Effaith ar Gydraddoldeb hwn.


2. Asesu Effaith
Ar sail y data yr ydych wedi’i ddadansoddi, a chanlyniadau’r ymgynghoriad a’r ymchwil, ystyriwch pa effaith bosibl y gellid ei chael ar bobl â nodweddion gwarchodedig (negyddol neu gadarnhaol). Os ydych yn nodi unrhyw effaith andwyol mae’n rhaid i chi:
a) Gysylltu â’r Tîm Ymgysylltu a all ofyn am gyngor cyfreithiol ar ba un a yw’r effaith andwyol yn wahaniaethol neu a yw’n bosibl i hyn fod yn wir, ar sail y dystiolaeth a ddarperir, a
b) Nodi camau i liniaru unrhyw effaith andwyol – bydd angen cynnwys y camau hyn yn eich cynllun gweithredu.
Dylid cynnwys unrhyw enghreifftiau o sut y mae’r polisi’n helpu i hyrwyddo cydraddoldeb.
Mae Adroddiad y Cabinet sydd mewn atodiad yn rhoi crynodeb o ymatebion, data ac adborth yr Ymgynghoriad.
	Rhywedd
	Effaith neu effaith bosibl
	Camau lliniaru

	Nodi’r effaith/effaith bosibl ar ddynion a menywod. 


	Ni fydd y cynnig hwn yn arwain at effaith andwyol anghymesur ar ddynion na menywod.
	Dim

	Anabledd
	Effaith neu effaith bosibl
	Camau lliniaru

	Nodi’r effaith/effaith bosibl ar bobl anabl (sicrhau y rhoddir ystyriaeth i amrywiaeth o namau, e.e. corfforol, namau synhwyraidd, anableddau dysgu, salwch hirdymor). 
	Ni fydd y cynnig hwn yn arwain at effaith andwyol ar bobl anabl.
	Dim

	Hil
	Effaith neu effaith bosibl
	Camau lliniaru

	Nodi effaith/effaith bosibl y gwasanaeth ar bobl dduon a lleiafrifoedd ethnig.
	Ni fydd y cynnig hwn yn arwain at effaith andwyol ar bobl dduon a lleiafrifoedd ethnig.
	Dim

	Crefydd neu gred
	Effaith neu effaith bosibl
	Camau lliniaru

	Nodi effaith/effaith bosibl y gwasanaeth ar bobl o wahanol grefyddau a grwpiau ffydd.
	Ni fydd y cynnig hwn yn arwain at effaith andwyol ar Grefydd a Chred, pe caiff ei gymeradwyo.
	Dim

	Cyfeiriadedd rhywiol
	Effaith neu effaith bosibl
	Camau lliniaru

	Nodi effaith/effaith bosibl y gwasanaeth ar bobl hoyw, lesbiaidd a deurywiol. 
	Ni fydd y cynnig hwn yn arwain at effaith andwyol ar Gyfeiriadedd Rhywiol, pe caiff ei gymeradwyo.
	Dim

	Oedran
	Effaith neu effaith bosibl
	Camau lliniaru

	Nodi effaith/effaith bosibl y gwasanaeth ar bobl hŷn a phobl iau. 
	Ni fydd y cynnig hwn yn arwain at effaith andwyol ar Oedran, pe caiff ei gymeradwyo.
	Dim

	Beichiogrwydd a Mamolaeth
	Effaith neu effaith bosibl
	Camau lliniaru

	
	Ni fydd y cynnig hwn yn arwain at effaith andwyol ar Feichiogrwydd a Mamolaeth, pe caiff ei gymeradwyo.
	Dim

	Trawsrywedd
	Effaith neu effaith bosibl
	Camau lliniaru

	
	Ni fydd y cynnig hwn yn arwain at effaith andwyol ar bobl Drawsryweddol, pe caiff ei gymeradwyo.
	Dim

	Priodas a Phartneriaeth Sifil
	Effaith neu effaith bosibl
	Camau lliniaru

	
	Ni fydd y cynnig hwn yn arwain at effaith andwyol ar Briodas a Phartneriaeth Sifil, pe caiff ei gymeradwyo.
	Dim


Confensiwn y Cenhedloedd Unedig ar Hawliau’r Plentyn (CCUHP)

Mae’r CCUHP yn gytundeb rhwng gwledydd sy’n nodir hawliau sylfaenol y dylai pob plentyn eu cael. Llofnododd y Deyrnas Unedig y cytundeb ym 1991. Mae’r CCUHP yn cynnwys 42 o hawliau a roddir i blant a phobl ifanc dan 18 oed. Y 4 egwyddor yw:

1. Dim gwahaniaethu
2. Goroesi a datblygu
3. Buddiannau gorau
4. Cyfranogi
Mae’r adran hon o’r Asesiad Llawn o’r Effaith ar Gydraddoldeb yn cynnwys crynodeb o’r 42 o Erthyglau a bydd rhai yn fwy perthnasol nag eraill, yn dibynnu ar y polisi dan sylw. Nid oes disgwyl deall y confensiwn cyfan a’i berthnasedd i’r polisi dan sylw yn llawn. Bydd y Tîm Ymgysylltu yn adolygu’r data perthnasol sydd wedi’i gynnwys yn rhan o’i broses fonitro. Mae’r broses asesu’r effaith ar gydraddoldeb yn ymdrin eisoes â dwy egwyddor yr erthyglau, sef dim gwahaniaethu a chyfranogi. Mae’r adran hon yn ymdrin â “Buddiannau gorau” a “Goroesi a datblygu”.

Ni fydd effaith uniongyrchol ar blant yn sgil rhai polisïau, megis canolfan gofal dydd i bobl hŷn.
Bydd effaith uniongyrchol ar blant yn sgil rhai polisïau sy’n cyfeirio at wasanaeth plant megis lle chwarae neu ysgol newydd.

Bydd effaith anuniongyrchol ar blant yn sgil rhai polisïau megis cau llyfrgell neu leoliad diwylliannol, prosiectau gwaith ffordd/seilwaith mawr, adeilad newydd at ddefnydd y gymuned neu newid defnydd a’r rhan fwyaf o benderfyniadau cynllunio ac eithrio ceisiadau cartrefi unigol.
Beth yw ystyr “buddiannau gorau”?

Nid yw’r egwyddor “Buddiant gorau” yn golygu y caiff unrhyw benderfyniad negyddol ei drechu yn awtomatig, yn hytrach mae’n ei gwneud yn ofynnol i Gyngor Bwrdeistref Sirol Pen-y-bont ar Ogwr archwilio sut y mae penderfyniad wedi’i gyfiawnhau a sut y byddai’r Cyngor yn lliniaru’r effaith (yn yr un modd ag unrhyw grŵp gwarchodedig arall megis pobl anabl).
· Gellid ystyried bod y fenter cyflog byw yn rhan o’r egwyddor “Buddiannau gorau”. Mae’n bosibl y gallai’r fenter hon ddileu tlodi teuluoedd. Gall tlodi gyfyngu cyfleoedd bywyd plant yn ddifrifol.
· Ni fyddai cau llyfrgell neu adeilad diwylliannol ym muddiant gorau plant oherwydd y gallai gyfyngu eu mynediad at gyfleoedd chwarae, diwylliant a threftadaeth’ (Erthygl 31).
Nodwch isod yr asesiad/arfarniad o effaith y polisi hwn ar blant 0-18 oed. Os oes effaith ar “Fuddiannau gorau” a “Goroesi a datblygu”, amlinellwch y camau lliniaru ac unrhyw gamau pellach a gaiff eu hystyried. Rhoddir manylion y 42 o hawliau isod.
Erthygl 1: Mae gan bawb dan 18 oed yr holl hawliau yn y Confensiwn hwn.
Erthygl 2: Mae’r Confensiwn yn berthnasol i bawb heb ystyriaeth am hil, crefydd, gallu, yr hyn maen nhw’n ei gredu a’i ddweud, neu o ba fath o deulu y maen nhw’n dod.
Erthygl 3: Dylai pob sefydliad sy’n ymwneud â phlant weithio ar yr hyn sydd orau i bob plentyn.
Erthygl 4: Dylem ni sicrhau bod yr hawliau hyn ar gael i blant.
Erthygl 5: Dylem ni barchu hawliau a chyfrifoldebau teuluoedd i gyfeirio a llywio’u plant er mwyn iddyn nhw ddysgu i ddefnyddio’u hawliau yn briodol.
Erthygl 6: Mae gan bob plentyn yr hawl i fyw. Dylem ni sicrhau bod plant yn goroesi ac yn datblygu’n iach.
Erthygl 7: Mae gan bob plentyn yr hawl i enw cofrestredig cyfreithiol, cenedligrwydd a’r hawl i adnabod ei rieni a, cyhyd ag y bo’n bosibl, gofal ganddynt.
Erthygl 8: Dylem ni barchu hawl plant i enw, cenedligrwydd a chysylltiadau teuluol.
Erthygl 9: Ni ddylid gwahanu plant o’u rhieni oni bai mai er eu lles nhw yw hynny, er enghraifft os yw rhiant yn cam-drin neu esgeuluso’r plentyn. Mae gan blant â rhieni sydd wedi gwahanu yr hawl i gadw cysylltiad â’r ddau riant, oni bai bod hyn yn niweidio’r plentyn.
Erthygl 10: Dylid caniatáu i deuluoedd sy’n byw mewn gwahanol wledydd symud rhwng y gwledydd hynny er mwyn i rieni a phlant gadw cysylltiad.
Erthygl 11: Dylem ni gymryd camau i atal plant rhag cael eu tynnu o’u gwlad eu hunain yn anghyfreithlon.
Erthygl 12: Mae gan blant yr hawl i ddweud yr hyn sydd ar eu meddwl, pan fo oedolion yn gwneud penderfyniadau sy’n effeithio arnynt, ac i ystyried eu barn.
Erthygl 13: Mae gan blant yr hawl i gael a rhannu gwybodaeth os nad yw’r wybodaeth yn ddifrïol iddyn nhw neu eraill.
Erthygl 14: Mae gan blant yr hawl i feddwl a chredu’r hyn maen nhw’n ei ddymuno ac arfer eu crefydd, os nad ydynt yn atal eraill rhag mwynhau eu hawliau nhw.
Erthygl 15: Mae gan blant yr hawl i gwrdd ac ymuno â grwpiau/sefydliadau, os nad yw hyn yn atal eraill rhag mwynhau eu hawliau nhw.
Erthygl 16: Mae gan blant yr hawl i breifatrwydd. Dylai’r gyfraith eu hamddiffyn rhag ymosodiadau ar eu ffordd o fyw, eu teuluoedd a’u cartrefi.
Erthygl 17: Mae gan blant yr hawl i wybodaeth ddibynadwy o gyfryngau torfol.
Erthygl 18: Mae’r ddau riant yn rhannu’r cyfrifoldeb am fagu eu plant. Dylem ni helpu rhieni trwy ddarparu gwasanaethau sy’n eu cefnogi.
Erthygl 19: Dylem ni sicrhau bod plant yn derbyn gofal, a’u hamddiffyn rhag trais a rhag cael eu cam-drin neu eu hesgeuluso gan unrhyw un sy’n gofalu amdanynt.
Erthygl 20: Mae’n rhaid i blant nad ydynt yn gallu cael gofal gan eu teulu eu hunain, dderbyn gofal priodol gan bobl sy’n parchu eu crefydd, eu diwylliant a’u hiaith.
Erthygl 21: Pan gaiff plant eu mabwysiadu dylai’r ystyriaeth gyntaf fod yr hyn sydd orau ar eu cyfer nhw.
Erthygl 22: Dylai plant sy’n dod i’r wlad fel ffoaduriaid gael yr un hawliau â phlant sydd wedi’u geni yn y wlad honno.
Erthygl 23: Dylai plant ag unrhyw fath o anabledd dderbyn gofal a chymorth arbennig er mwyn iddynt allu cael bywydau llawn ac annibynnol.

Erthygl 24: Mae gan blant yr hawl i ofal iechyd o ansawdd da a dŵr glân, bwyd maethlon ac amgylchedd glân er mwyn cadw’n iach.
Erthygl 25: Dylid adolygu sefyllfa plant sy’n derbyn gofal gan eu hawdurdod lleol yn hytrach na’u rhieni.
Erthygl 26: Dylem ni roi mwy arian i blant teuluoedd mewn angen.
Erthygl 27: Mae gan blant yr hawl i safon byw sy’n diwallu eu hanghenion corfforol a meddyliol. Dylem ni helpu teuluoedd nad ydynt yn gallu fforddio hyn.
Erthygl 28: Mae gan blant yr hawl i addysg. Dylai disgyblaeth mewn ysgolion barchu urddas dynol plant.
Erthygl 29: Dylai addysg ddatblygu personoliaeth a doniau pob plentyn yn llawn.
Erthygl 30: Mae gan blant yr hawl i ddysgu a defnyddio iaith ac arferion eu teuluoedd.
Erthygl 31: Mae gan bob plentyn yr hawl i ymlacio a chwarae, ac ymuno mewn amrywiaeth eang o weithgareddau.
Erthygl 32: Dylem ni amddiffyn plant rhag gwaith peryglus a allai fod yn niweidiol i’w hiechyd neu eu haddysg.
Erthygl 33: Dylem ni ddarparu ffyrdd o amddiffyn plant rhag cyffuriau peryglus.
Erthygl 34: Dylem ni amddiffyn plant rhag cam-drin rhywiol.
Erthygl 35: Dylem ni sicrhau na chaiff plant eu cipio na’u gwerthu.
Erthygl 36: Dylid amddiffyn plant rhag unrhyw weithgareddau a allai fod yn niweidiol i’w datblygiad.
Erthygl 37: Ni ddylid trin plant sy’n torri’r gyfraith yn greulon.
Erthygl 38: Ni ddylai llywodraethau ganiatáu i blant dan 15 oed ymuno â’r fyddin.
Erthygl 39: Dylai plant sydd wedi’u hesgeuluso neu eu cam-drin dderbyn cymorth arbennig i adfer eu hunan-barch.
Erthygl 40: Dylai plant a gaiff eu cyhuddo o dorri’r gyfraith dderbyn cymorth cyfreithiol. Dylid defnyddio dedfryd o garchar dim ond ar gyfer y troseddau mwyaf difrifol.
Erthygl 41: Os yw cyfreithiau gwlad arbennig yn amddiffyn plant yn well nag Erthyglau’r Confensiwn, dylai’r cyfreithiau hynny barhau.
Erthygl 42: Dylem ni sicrhau bod pob rhiant a phlentyn yn gwybod am y Confensiwn.
	Effaith neu effaith bosibl ar blant 0 – 18 oed
	Camau lliniaru

	Yr Erthyglau yr ystyrir eu bod yn berthnasol i’r polisi hwn yw Erthyglau 3, 12, 28 a 30.

Erthygl 3: Mae’r cyngor yn gweithio ar yr hyn sydd orai ar gyfer pob plentyn. Nid yw'r polisi hwn yn effeithio ar Erthygl 3.                                                                                    Erthygl 12: Mae plant wedi cael cyfle i fynegi eu barn oherwydd maen nhw wedi’u cynnwys yn y rhaglen ymgynghori ac ymgysylltu. Ystyriwyd eu barn a’u safbwyntiau. Nid oes effaith felly ar Erthygl 12.

Erthygl 28: Mae gan blant yng Nghyngor Bwrdeistref Sirol Pen-y-bont ar Ogwr yr hawl i addysg. Mae’r dulliau disgyblu yn ein hysgolion yn parchu hawliau dynol ac urddas plant. Nid oes effaith felly ar Erthygl 28.

Erthygl 30: Caiff plant ym Mhen-y-bont ar Ogwr eu cefnogi a’u hannog i ddysgu a defnyddio iaith ac arferion eu teuluoedd. Nid oes effaith felly ar Erthygl 30.
	Y Cynllun Gwella Corfforaethol.
Mae’r cynigion hyn yn gysylltiedig â’r Cynllun Corfforaethol (2016-2020) a'r Rhaglen Cynhwysiant Addysg ac, yn arbennig, blaenoriaeth gwella un yn y Cynllun Corfforaethol
· Cefnogi economi lwyddiannus.
2.2 Er mwyn cyflawni’r flaenoriaeth well hon mae’n bwysig gweithio gyda’n partneriaid i gefnogi disgyblion ag anghenion dysgu ychwanegol (ADY). Mae angen i’r pwyslais fod ar wella’u sgiliau, uchelgais a chymwysterau, a’u cefnogi i fanteisio ar gyfleoedd i lwyddo. Bydd hyn yn gwella rhagolygon y dyfodol ar gyfer ein plant a’n pobl ifanc. Rydym eisoes wedi cyfrannu at y flaenoriaeth hon trwy wella’r ddarpariaeth mewn ysgolion prif ffrwd ar gyfer disgyblion ag ADY.



Mae’r cyngor yn ymwybodol bod angen rhagor o amser i allu cynnal asesiad llawn ac ystyrlon o effaith y cynnig hwn. Bydd angen i’r cyngor fynd i’r afael â nifer o gwestiynau:
· effaith y cau ar ganlyniadau’r disgyblion y bydd y cau yn effeithio arnynt yn uniongyrchol,
· dealltwriaeth gliriach (ar sail rhagor o waith gwerthuso ac asesu) o’r cysoni â darpariaeth y cyngor ar gyfer disgyblion ag anghenion dysgu ychwanegol.
Mae’r cyngor eisoes wedi cynnal Asesiad Sgrinio Cychwynnol o’r Effaith ar Gydraddoldeb a nododd nifer o risgiau posibl yr ymdriniwyd â nhw yn yr Asesiad Llawn hwn o’r Effaith ar Gydraddoldeb. Mae’r risgiau hyn yn cynnwys effaith y cau ar anghenion gwasanaeth yn y dyfodol a’r effaith bosibl y cynnydd mewn maint dosbarthiadau. Mae’n cydnabod yn briodol bod angen cynnwys asesiad llawn o’r effaith ar lefelau cyrhaeddiad ynghyd â rhagor o wybodaeth am oedrannau a lefelau anabledd y disgyblion fydd yn derbyn y gwasanaeth.
Ystyrir bod yr Asesiad Llawn hwn o’r Effaith ar Gydraddoldeb yn ddogfen fyw a bydd ei hyblygrwydd yn cael ei adlewyrchu yn yr asesiadau parhaus o effaith y polisi ar Blant ag Anghenion Dysgu Ychwanegol.

Mae’r Asesiad llawn o’r Effaith ar Gydraddoldeb yn gwerthuso’n gyfannol y disgyblion y cyflwyno’r cynnig hwn yn effeithio arnynt yn uniongyrchol.
Amlinellwch sut a phryd y caiff yr Asesiad hwn o’r Effaith ar Gydraddoldeb ei fonitro yn y dyfodol a phryd y caiff ei adolygu:
3. Cynllun Gweithredu
	Cam Gweithredu
	Yn arwain
	Targed cwblhau
	Adnoddau sydd eu hangen
	Cynllun Datblygu Gwasanaeth ar gyfer y cam hwn

	Monitro’r asesiad o’r effaith ar gydraddoldeb
	Rheolwr Grŵp Cynhwysiant a Gwella Ysgolion
	Ionawr 2019
	Amser
	Cynhwysiant – sefydlu canolfannau adnoddau dysgu ar gyfer anhwylderau’r sbectrwm awtistig

	
	
	
	
	

	
	
	
	
	


Nodwch enw’r person annibynnol (rhywun heblaw'r person sy’n cynnal yr asesiad o’r effaith ar gydraddoldeb) sy’n cydlofnodi’r asesiad hwn o’r effaith ar gydraddoldeb isod:
Emma Blandon, Rheolwr Cyfathrebu, Marchnata ac Ymgysylltu
Llofnod:
Michelle Hatcher

Dyddiad:
4 Mawrth 2018

4. Cyhoeddi eich canlyniadau ac adborth i grwpiau ymgynghori
Mae’n bwysig y caiff canlyniadau’r asesiad hwn o effaith eu cyhoeddi mewn fformat y gall pobl ei ddefnyddio’n rhwydd.
Mae hefyd yn bwysig eich bod yn adrodd yn ôl i’r grwpiau ymgynghori ar y camau yr ydych yn eu cymryd i ymdrin â’u pryderon a lliniaru unrhyw effaith andwyol bosibl.
Anfonwch eich ffurflen asesu’r effaith ar gydraddoldeb wedi’i llenwi at Emma Blandon, Rheolwr Cyfathrebu, Marchnata ac Ymgysylltu
Cyfarfod Ymgynghori â’r Cyngor Ysgol


Parth: y cynnig i sefydlu darpariaeth i ddisgyblion ag anghenion dysgu ychwanegol (ADY) yn Ysgol Gynradd Pencoed


26 Chwefror 2018 – 2.45pm

Cyfarfod Ymgynghori â Rhieni


Ynglŷn â’r cynnig i sefydlu darpariaeth i ddisgyblion ag anghenion dysgu ychwanegol (ADY) yn Ysgol Gynradd Pencoed

Cyfarfod Ymgynghori â Staff


Ynglŷn â’r cynnig i sefydlu darpariaeth i ddisgyblion ag anghenion dysgu ychwanegol (ADY) yn Ysgol Gynradd Pencoed


26 Chwefror 2018 - 3.40pm

ATODIAD (iv)

Cyfarfod Ymgynghori â Llywodraethwyr yr Ysgol


Ynglŷn â’r cynnig i sefydlu darpariaeth i ddisgyblion ag anghenion dysgu ychwanegol (ADY) yn Ysgol Gynradd Pencoed


26 Chwefror 2018 – 4.30pm

ATODIAD (ix)

